
Suliap nr.: 20-014 Ilanng. nr 

 
Journal nr.  

Oqaluuserisaq Nunatta avataanit sulilertussat ukiuni marlunni sulilertarnissaannut kommunit 
atorfinitsitsisassasut Kalaallit Nunaanni sulisitsisut kajungissaaripput. 

 

EQIKKAANEQ: 

Nunatta avataanit sulilertussat ukiuni marlunni sulilertarnissaannut kommunit atorfinitsitsisassasut Kalaallit 

Nunaanni sulisitsisut kajungissaaripput. 

 

SULIAP SULIARINEQARNERA: 

Kalaallit Nunaanni Sulisitsisut oktober/november 2019-mi Kalaallit Nunaanni Sulisitsisut ilaasortamik 

sulisunik pisariaqartitsineri misissuiffigaat. Misissuinerup takutippaa suliffeqarfiit Kalaallit Nunaanni 

sulisitsisut ilaasortaasa 900-nik sulisussanik amigaateqartut. Suliffeqarfiit Kalaallit Nunaanni Sulisitsisut 

ilaasortaasa taakkua sulisinnaasut 15 %-erai. 

 

Nunarsuaq tamakkerlugu massakkut Kalaallit Nunaanni suliffissarsiortut ikinnerpaanut ilaapput. 

sukkanerusumik sulilersitsisoqartarnissaa pisariaqartinneqarpoq. Kalaallit Nunaanni inuussutissarsiutinik 

ineriartortitsineq uninnginniassammat tamanna pisariaqartinneqarpoq. Nunani tamalaani 

sulilersitsisarnermut aqutsisooqatigiit (Styrelsen for International Rekruttering, SIRI) nunap avataanit 

suliffissarsiortut sukkanerusumik sullinneqartarnissaanik neriorsuuteqareerpoq. 

 

Suliaqarfimmi tassani inatsit ima allassimasoqarpoq; kommunalbestyrelsi sivisunerpaamik ukiuni marlunni 

sulisinnaanermut akuersissummik tunniussisinnaasoq. Ukiuni marlunni sulisinnaanermut akuersissutit 

tamarmik kommunalbestyrelsimit tamatigut suliarineqartassapput, tamatuma sullissineq 

arriinnerulersittarpaa. Nunatta avataanit sulilertussat ukiuni marlunni sulisinnaanerminnut 

akuersissuteqartalernissaannik kommunalbestyrelsi neriorsuisinnaavoq. Neriorsuinerup taassuma 

qinnuteqartut sullinneqarnerinut piffissaq affaannanngortissavaa, tassami SIRI-mi sulisinnaanermut 

akuersissutit ukiut marluk qaangiukkaangata suliareqqinneqartarput. 

 

INATSIT TUNNGAVIUSOQ: 

 Kalaallit Nunaannut suliffissarsiortut killilersimaarneqarnissaat pillugu Inatsisartut inatsisaata 

allanngortinneqarneranik Inatsisartut inatsisaat nr. 23, 28. november 2016-imeersoq (Atuuffia 

aamma ilinniakkat allat, nalunaarusiortarneq il.il.) 

 

KINGUNISSAI: 

Kalaallit Nunaanni inuussutissarsiutitigut ineriartorneq nukittorsarneqassaaq. Suliffeqarfiit Kalaallit 

Nunaanni sulisitsisuni ilaasortat sulisuisa pitsaanerusumik sullissisinnaalissapput, tamatumalu 

kingunerisaanik Kalaallit Nunaanni inuussutissarsiutigut ineriartorneq sukkatsisissavaa. 

 

ANINGAASATIGUT KINGUNISSAI: 

Soqanngilaq 

 

SULIAP SULIARINEQARFIA: 

Ataatsimiititaliaq INOQARFIK 

 

INASSUTEQAAT: 

Allattoqarfiup ataatsimiititaliaq INOQARFIK ima inassuteqaasiorfigaa:  

 Nunatta avataaneersunik suliffissarsiortut ukiuni marlunni sulisinnaanerminnut akuersissutinik 

tunineqartalissasut. 

ILANNGUSSAT: 

Ilanngussaq 14-01:  Kalaallit Nunaani sulisitsisut kommuninut allagaat. 

 

AALAJANGERNEQ: Ataatsimiititaliaq INOQARFIK 5. Marts 2020 

Ataatsimiititaliaq INOQARFIK suliamut aaliangiinngilaq, ataatsimiititaliallu suliaq 

Kommunalbestyrelsimut aaliangingassanngorlugu ingerlateqqippaa. 

 

 

AALAJANGERNEQ:  Ataatsimiititialiaq INUA 22. April 2020 

Inassuteqaat akuerineqarpoq. 

 

AALAJANGERNEQ: 

Suliap nr. 20-015 Ilanng. nr.  Journal nr.  

Oqaluuserisaq Kommunip pigisaanik tuniniaaneq 

 
EQIKKAANEQ: 
Kommune Qeqertalik Qeqertarsuaq siorna ukioq naalersoq nutaanik biilinik pisivoq, biilit nutaanngittut 
aserfallatsaalineqarnerinut ukiumut aningaasartuutit 115 t.kr.-inik annertussuseqarmata. 
 
Biili nutaanngitsoq tuniniarneqassooq. Kiisalu Qaasuitsup Kommuniungallarnermiilli atortunik nutaanik 
pisisoqartillugu, atortut nutaanngittut peqqumaasivinnut ilioraannarneqartarsimasut amerlapput. 
 
SULIAP SULIARINEQARNERA: 
Biilit nutaanngittut atorneqaratik kommunep allaffiata silataani uninngaannarput kiisalu 
peqqumaasivinniittut atortut nutaanngittut piiarneqarnissaat pisariaqartinneqarpoq ilaatigut ini Timi 
Tarnimilu sammisassaqartitsinermut atortuutinut atorneqalernissaanut piukkunnaateqarmat. 
 
Innuttaasut tamaasa periarfissillungit nivinngaanikkut akisunerpaamik akiliilluni piserusuttunut 
tuniniaasoqarnissaa kiisalu peqqumaasivinnik atorluaasoqarnissaa orniginarpoq. 
 
INATSISITIGUT TUNNGAVIUSOQ: 
Soqanngilaq 
 
ANINGAASATIGUT KINGUNISSAI: 
Pingisat atorunnaarnikut tunineqarnerini isertitat Kommune Qeqertaliup ataatsimoorussamut kontoanut 
ikineqassapput. 
 
INASSUTEQAAT: 
Nutarterinerup kingunerisaanik atortuutit nutaanngittut atorneqaratik uninngaannartut, innuttaasunut 
tuniniarneqarnissaat Sullissivik Qeqertarsuaq-mit inassutigineqarpoq. 
 
ILANNGUSSAT: 

 Ilanngussaq 15-01 Pigisat atorunnaarnikut assingi 
 
AALAJANGERNEQ: 

Suliap nr.: 20-016 Ilanng. nr 
 

Journal nr.  

Oqaluuserisaq Illerfissarsiutileqatigiit IFT ilisiartuutinik KQ Aasiannut tunniusserusuttut 

 

EQIKKAANEQ: 

Illerfissarsiutileqatigiit IFT 11. December 2019-mi nalunaaruteqarput biilit Volvo S80 2,4 hk Rustvogn 2.550 

kg ilisiartuutit Kommune Qeqertalimmut Aasiannut tunniukkusullugit.  

 

SULIAP SULIARINEQARNERA: 

IFT-iip siunertaraa IFT-mut ilaasortaannaanngitsunut kisiannili Aasiammiunut toqukkut qimaguttunut 

tamanut ilisiartornermi atorneqartarnissaat. 

 

INATSIT TUNNGAVIUSOQ: 

 Kommunit aqunneqarnerat pillugu Inatsisartut inatsisaat nr. 29, 17. november 2017-

imeersoq 

 Qamutit motoorillit akileraarutaat pillugit Inatsisartut inatsisaata allanngortinneqarnera 

pillugu Inatsisartut inatsisaat nr. 10, 3. december 2012-imeersoq. (Oqimaassutsimik 

agguaaneq) 

 

KINGUNISSAI: 

Biilit Volvo S80 2,4 hk Rustvogn 2.550 kg. pineqarput, ilisisoqarnermi Aasianni innuttaasunut tamanut 

iluaqutaassaaq. 

 

ANINGAASATIGUT KINGUNISSAI: 

Qamutit motorillit 1.800 kg. sinneqarmata ukiumut akileraarutit annertussuseqassapput kr. 17.575,00, 

aserfallatsaalinissaanut misissortinneri ukiumut kr. 5.000,00 missaani aningaasartuutaasalernissaat 

naatsorsuutigineqarsinnaavoq. 

Aningaasartuutit tamaasa katillugit 22.575,00 ukiumut atorneqartassapput. 

Taassuma saniatigut soorunami orsussamut aamma aningaasartuuteqartoqartassaaq. 

 

SULIAP SULIARINEQARFIA: 

Aasiaat Inoqarfik 

 

INASSUTEQAAT: 

Allattoqarfiup innersuussutigivaa biilit ilisiartuutit IFT-miit Kommunne Qeqertalik Aasiannut 

tunniunniarneqartoq akuerineqassasoq, innuttaasunut tamanut iluaqutaasussaammat. Akuersineq 

ingerlatsinermi aningaasartuuteqarnerulernermik kinguneqassaaq. 

 

ILANNGUSSAT: 

- Ilanngussaq 16-01 IFT-p nalunaarutaa 

 
AALAJANGERNEQ: 

ILISIMATITSISSUTIT 
 

Saliap nr. 01 Ilanng. nr.    

Ilisimatitsissut Aaqqissussaq nutaaq ERP pillugu ilisimatitsissut 

 
EQIKKAANEQ: 
ERP-mik atuilernissaq qanilliartupallappoq. Ingerlatsinermi paasissutissat nuunneqarnissaat påskilerneranut 
aprilip aallaqqaataani pilersaarutaasimapput atuilernerlu påskip kinguninnga 14. april 
pilersaarutaasimalluni. Atuisulli pikkorissarnissaat, paasissutissat nuunneqarnissaat atuilernerlu coronavirus 
pissutigalugu kinguartinneqassasut aalajangiunneqarpoq. 
 
SULIAP SAQQUMMIUNEQARNERA: 
Kommune Qeqertalik ERP-mik atuilernissaminut piareerluinnalerpoq, pilersaarutit naapertorlugit påskip 
kinguninngua 2020 atulerneqartussaagaluarpoq. Kommuneqarfik Sermersuup 2018-imi ERP atulerpaa, 
Namminersorlutik Oqartussat, taassumalu ingerlatai majip aallaqqaataani 2019 ERP-mik atuilersut, Qeqqata 
Kommunia oktoberimi 2019 atuilerpoq. Maanna Kommune Qeqertalik, Avannaata Kommunia, Kommune 
Kujalleq Akileraartarnermut Aqutsisoqarfillu tassaalerput ERP-mik suli atuinngitsut.  
 
Atuilersitsineq Qeqqata Kommuniani atorfilinnut oqitsuinnaasimanngilaq. Tamanna pissuteqarpoq 
atuisussanut ERP-ip naleqqussarnera pissusissamisut pisimanngimmat soorlu aamma kontunut 
attavilersornerit kontunullu malittariassiussassat pisariaqartut pissusissamittut 
aaqqissuuneqarsimanngimmata. Aamma paasineqarpoq sulisunik pikkorissaanerit naammassimanngitsut 
sulisullu amerlasuut akiligassanik naammattunik akuersissutinik pisssarsisarsimanngitsut. Qeqqata 
Kommuniani qaangerniagassat sulisut akornanni sulerusussusermik milliallatsistisimanerat tamassumalu 
kingunerisaanik ERP-ip atuutsinneqalerneranut nalinginnaasumilllu ingerlalernermut sivitsortitsisimanera 
nalilerneqarpoq. Qeqqata Kommunianit aamma misigineqarsimavoq akiitsuuseriffimmut 
akitsuuseriffimmiillu paasissutissat nassiunneqartartut ajornartorsiuteqarfiusartut, maannalu qaammatit 
sisamat ingerlanneranni kiisami pissusissamittut ingerlanneqaleralertuartut. Pisortat Digitalinngorsaanermik 
Aqutsisoqatigiivi isumaqatigiissuteqarfigineqarput ajornartorsiutaasunut tamakkununnga Kommune 
Qeqertalik tamakkiisumik paasissutissanik pissarsissasoq, taamaalilluni ajornartorsiutaasut taakku 
ungalassimaarneqarsinnaassammata.  
 
Kommune Qeqertalik ERP-mik suliaqartussaasut tamarmik pilersaarutit naapertorlugit sapatip akunnerani 
12-imiit atuutilernissaanullu atuisutut pikkorissarneqartussaagaluarput. Pikkorissaanerli taanna pisortat 
angallannermik killilersuinissamik kaammattuisimanerannit kinguartinneqartariaqarsimavoq.  
 
Kommune Qeqertalimmi akiitsulinnik akiitsoqarfinnullu suliaqartut atuisunut tapersersuisutut 
inissisimasussaasut Qeqqata Kommunianut pikkorissariartussaagaluarput misilittagalimmik sanileqarlutik 
ilinniartinneqartussaallutik. Tamanna aamma kinguartinneqarpoq.  
Naatsorsuuserivimmi suliaqartut ERP-mik atuinissamik pikkorissarnernut arlalinnut peqataasimapput 
maannalu atuinissaminnut piareersimalluarlutik, soorlu aamma suliffeqarfimmi sulisut allat suliaqarfinni 
amerlanerniittut ikiorsinnaalersimallugit.  
Kinguartitsineq kommuni atuilernissamut pitsaanerusumik piareersarnissaanut atorneqassaaq. 
 
ERP-ip aaqqissuunnera arlalitsigut misilittarneqassaaq atuutilernissaata ajornannginnerunissaa 
qulakkeerniarlugu.  
 
Qaqugu tamakkiinerusumik atuinerulernissaq pissanersoq Coronavirusip angallannerup iluani 
sunniuteqarneranut tunngaveqarpoq.  
 
ANINGAASATIGUT KINGUNISSAA: 
Atuutsitsilernerup kinguartinnera kinguartitsinerullu aningaasaqarnerup iluani kingunissai 
aningaasaliissutaareersut iluaniissasut nalilerneqarpoq.  

Saliap nr. 02 Ilanng. nr.    

Ilisimatitsissut Unioqqutitsisumik  nalunaaruteqartarfimmik pilersitsisoqarneranik nalunaarut 

 
Kommune Qeqertalik kissaatigisimasaa unioqqutitsunik nalunaaruteqartarfimmmik pilersitsisoqarnissaanik 
kinaassutsimik isertorluni isertornaniluunniit  nalunaaruteqartoqarsinnaanngorluni. 
 
Taamaammat Kommune Qeqertalik Nuna Advokater suleqatigalugit maanna nalunaaruteqartarfik 
pilersippaa. 
 
Marts 2020 naajartornerani isumaqatigiissut naammassivoq, taamaallilunilu Kommune Qeqertalimmi 
nalunaaruteqartarfik aallartilluni. 
 
Nalunaaruteqartarfik iserfigineqarsinnaavoq ugguuna: https://nuna-law.com/qeqertalik 
 
Kikkut nalunaarutigineqarsinnaappat? 
 

- Unioqqutitsisunik nalunaaruteqartarfik atorlugu inuit nalunaarutigineqarsinnaasut tassaapput 
Kommune Qeqertaliup sulisui, kommunalbestyrelse-mi ilaasortat kiisalu kommunip kukkunersiuisui. 

 
Suut nalunaarutigineqarsinnaappat unioqqutitsunik nalunaaruteqartarfimmut? 
 
Inatsisaatsuliornernik kiisalu annertuunik unioqqutitsinernik allanik Kommune Qeqertalik-mut 
pingaaruteqartunik imaluunniit avatangiisinut inuulluuniit inuuneranut peqqissusianullu annertuumik 
sunniuteqartunik nalunaaruteqartoqarsinnaavoq. Unioqqutitsinerit kiisalu unioqqutitsinerit allat annertuut 
makkununnga attuumassuteqartuaannarput: 
 
inatsisaatsuliornerit annertuut, soorlu akiliilluni peqqquserlutsitsinerit, peqquserlunnerit, uppernarsaatinik 
allannguinerit assigisaallu. 
- Naatsorsuusiornermi suliffeqarfiullu iluani kukkunersiunermi malitassanik uniuinerit 
- Avatangiisinik mingutsitsinerit 
- Sulinermi isumannaallisaanermi maleruaqqusanik annertuumik unioqqutitsinerit 
- Sulisunut tunngasut ilungersunartut, soorlu peqqarniilliornerit kinguaassiutitigullu    
   kannguttaalliorfiginninnerit. 
 
Kikkut misissuisuussappat? 
 
Nalunaarutigineqartut tamarmik Nuna Advokatinit suliarineqarlutillu misissorneqassapput, taannalu 
avataaniit misissuisussatut toqqarneqarsimavoq, ikiortigineqassappullu kommunip pisortaanera aammalu 
sulisoqarnermut pisortaq. Nalunaarut kommunip pisortaaneranut imaluunniit sulisoqarnermut pisortamut 
tunngasuuppat inuit taakku misissuinerpiamut ilaatinneqassanngillat. 
 
Kinaluunniit unioqqutitsinini pillugu nalunaarutigineqartoq tamatuminnga nalunaarfigineqassaaq. Suliami 
uppernarsaatit pissarsiariniarnissaat pillugu  
pisariaqarpat ilisimatitsineq kinguartinneqarsinnaavoq. 
 
Nalunaaruteqartarfiit pioreersut suli atuupput (qaninnertut aqutsisoq aqqutigalugu, HR-i allallu 
aqqutigalugit) suli atorneqarsinnaallutillu. 
 
 
 
 
 
 
 
 

https://nuna-law.com/qeqertalik

Suliap nr. 03 Ilanng. nr.  Journal nr.  

Ilisimatitsissut Akunnaami kulturikkut illu 

 
Akunnaami kulturikkut illu pilersinneqarpoq innuttaasut aamma franskit Akunnaami ukiinikut qanimut 
suleqatigiinnerisigut. 
 
Kiisalu kulturikkut illup pilersinneqarnerani Namminersorlutik Oqartussanit tapiffigineqarput 150 t.kr. 
 
 
ILANNGUSSAT: 

 03-1 Ilisimatitsissut, Kulturikkut illup assinga oqaluttuassartaalu tuluttut 
 

Suliap normua 04 Ilanngussap nr.  Journal nr.  

Eqqartugaq Uumasoqarfik / Kalaallit Nunaata kitaani nuna allanngutsaaliugaq pillugu 
ilisimatitsineq 

 
UTEQQIINEQ: 
WILD Nature Foundationimi siulersuini siulittaasup Uri Golmanip aamma Kommune Qeqertalimmi kiisalu 
Qeqqata Kommuniani borgmesterit, Ane Hansen aamma Malik Berthelsen isumaqatigiissutigaat nunamik 
eqqissisimatitamik Eqalummiut Nunaanni aamma Nassuttuup Nunaani Kalaallit Nunaata kitaaniittumi 
pilersitsoqasinnaanissaa misissuiffigineqassasoq. Nunamik eqqissisimatitamik pilersitsinerup qulakkiissavaa 
nunani pineqartuni avatangiisitigut pisuussutsit siunissamut aserutsaaliorneqarnissaat, soorlu aamma 
nunaqartunut takornariartunullu nunani pisuussutsit asseqanngitsut itinerusumik ilisimasaqarfigilernissaat 
qulakkeerneqassasoq. Nunani pineqartuni ileqquusut malillugit nungusaataanngitsumik piniarnerit 
ingerlaannarsinnaassapput taamaannerani pinngortitamut ilisimasanik qaammmarsaataasunik suliffeqarfiit 
pilersinneqarsinnaassasut. 
 
SULIAP SAQQUMMIUNEQARNERA: 
Qeqqata Kommunia Kalaallit Nunaanni tuttoqarfiunerpaajuvoq umimmaqarfiunerpaallunilu soorlu aamma 
Kalaallit Nunaannit naalagaaffeqatigiinnilu masarsoqarfiit timmissanullu imermiuusunut piaqqiorfiusut 
annersaata avinnerit pingasuugaangata marluk Eqalummiut Nunaat aamma Nassuttuup Nunaa Qeqqata 
Kommunianiittut. Masarsoqarfiit pineqartut pingajorarterutaat Qeqqata Kommunianiipput soorlu aamma 
masarsoqarrfinni aqqaniliusunit pingasut Kommune Qeqertalimmiittut. Kalaallit Nunaata kitaani kommunit 
taakku sermersuarmiit sineriammut nunamik annertunerpaamik inissisimaffiupput. WILD Nature 
Foundation tassaavoq nunani tamalaani nunanik illersuinissamut aningaasaateqarfik Danmarkimi 
qullersaqarfeqartoq, aningaasaateqarfiup nunanik allanngutsaaliuineq nunanillu 
soqutiginnitsitsilerfiusussatut suliniutinut ukkataqartuulluni.  
 
Kalaallit Nunaata kitaani masarsoqarfiit tamakkerlugit nunamik eqqissisimatitamik pilersitsinermi 
Naalagaaffeqatigiit Ramsarimi isumaqatigiissummik atuutsitsilerneranik aamma Kalaallit Nunaata 
masarsoqarfinnik aqqaniliusunik timmissanullu imermiuusunik toqqaanerata, soorlu Kalaallit Nunaanni 
nerleq (blisgås) ernumanartumik inissisimasoq illersussallugu. Taakkununnga ilanngullugu tamanna tuttut 
piaqqiorfissuaraat UNESCO-llu nunarsuarmi eriagisassatut nunataa Aasivissuit-Nipisat: naggueqatigiit Inuit 
sermersuup immallu akornani piniariarfigisaat ilannguteqqallugu. 
 
Ilimagineqarpoq isumassarsiaq borgmesterinit World Nature Foundationillu siulersuisuini siulittaasumit juni 
2020 aallartinnerata nalaani saqqummiunneqarsinnaajumaartoq. 
 
ANINGAASATIGUT KINGUNISSAA: 
Pilersitsinermut aningaasartuutit aningaasaateqarfimmit akilerneqarnissaat ilimagineqarpoq. Siumut 
isigaluni pilersaarutaavoq nunamik eqqissisimatitamik pilersitsinerup inuussutissarsiutinut 
takornarilerinermullu aningaasarsiornikkut kommuninut iluaqutaassasoq. 

INASSUTEQAAT: 
Ilisimatitsissut 

 

ILANNGUSSAT: 

Ilanngussaq 04-1 Suliamik nassuiaat Uumasoqarfik / Kalaallit Nunaata kitaani nunamik eqqissisimatitaq.  
 
 
 

Suliap normua 05 Ilanngussap normua  Journal nr.  

Ilisimatitsissut Ivigaasanik arsaattarfimmik tunniussineq 

 

UTEQQIINEQ: 
Qaasuitsup Kommunia Qeqertarsuaq isikkamik arsaattarfiup ivigaasaaqqamik qallerneqarnissaanik 
suliniaqatigiiffimmit ulloq 15. december 2017 allakkiamik tigusaqarpoq.  Siulersuisut arsaattarfik 
ivigaasaaqqamik qalligaq kommunimut 1.januar 2018-mi tunniunniarlugu aalajangerput. Taassuma 
saniatigut suliniaqatigiiffiup siulersuisuisa isikkamik arsaattarfiup piujuarnissaanik allagaqarput.  
 
SULIAP SAQQUMMIUNEQARNERA: 
Jens Salling, inuussutissarsiortoq namminersortoq ivigaasanik arsaattarfiup pilersinnissaa aningaasaliiffigaa. 
Innuttaasut tallimat (5) piumassutsiminnik sullisserusuttut siulersuisunut qinigaasimasut Ivigaasanik 
arsaattarfiup pilersinneqarnissaanut suliaqartussatut akisussaaffimmik tunniussiffigai. Ivigaasanik 
arsaattarfiup pilersinniarneqarmera aasakkut 2016-imi aallartippoq, Qeqertarsuarmi innuttaasut 
piumassutsiminnik suliaqarlutik arsaattarfissaq piareersaaqataaffigaat, ivigaasanik arsaattarfik Nordisk 
kunstgræs Import Aps-imeertoq. 
 
Jens Sallingip aamma aningaasalerpai illuaqqat marluk (2) atisalersortarfissat, arsaattut paarlattaasussat 
issivissaat kiisalu isiginnaariat issiavissaat marluk (2). 
 
Kommune Qeqertalik Qeqertarsuaq siusinnerusukkullisut missingersuusiorpoq arsaattarfinnut   
iluarsaassinissamut aserfallatsaalinissamullu konto 20-02 Qaasuitsup kommuniatulli periuseqarluni. 
 
ILANNGUSSAT: 
Ilanngussaq 05-1: Isikkamik arsaattarfimmik tunniussineq 

